TUGASAN 2
BELILAH BARANGAN BUATAN MALAYSIA
Bagaimanakah slogan di atas dapat menyuburkan semangat patriotisme dalam kalangan rakyat di negara kita?
Peralihan zaman terus berubah, Malaysia semakin maju di era global dan seiring dengan negara-negara maju lainnya. Wawasan 2020 yang diilhamkan oleh perdana menteri yang keempat menjadi visi yang bakal dicapai dan oleh itu pelbagai industri tempatan dipergiatkan dari produk makanan hinggalah ke produk eletronik dan produk separuh siap hinggalah ke produk siap. Kepelbagaian produk tempatan ini perlu disokong oleh semua pihak kerana banyak kepentingannya kepada rakyat dan negara. Kempen “Belilah Barangan Buatan Malaysia” perlu diuar-uarkan kerana ia dapat menyuburkan semangat patriotisme dalam kalangan rakyat di negara kita.
Melalui slogan dan kempen ini, rakyat Malaysia mampu memupuk nilai bersyukur sebagai warganegara Malaysia. Hal ini kerana, kita sebagai rakyat tidak perlu mengharapkan produk dari luar negara. Industri negara kita sudah mampu menghasilkan banyak produk yang setanding dan ditawarkan pada harga yang murah dan mampu milik. Rasa cinta akan bangsa dan negara turut dapat disemaikan kerana slogan ini berjaya menaikkan semangat dan rasa cinta kepada negara kerana berjaya menghasilkan produk yang sangat berguna dan berjaya bersaing dipersada antarabangsa contohnya ialah Produk Kereta Nasional iaitu Proton baru sahaja melancarkan produk baru iaitu Proton Preve yang mempunyai ciri-ciri elegan dan moden.
Pengaliran mata wang keluar negara turut dapat dikurangkan dan akan menambahkan pendapatan negara. Keuntungan dan hasil cukai yang diperolehi akan dapat digunakan untuk membantu meningkatkan taraf sosioekonomi rakyat dan memajukan negara agar kehidupan rakyat di negara ini lebih baik dan mewujudkan kestabilan politik dan keharmonian masyarakat. Pada akhirnya rakyat di negara ini akan dapat hidup secara muhibbah atau semangat bermasyarakat. Kesan daripada kempen ini akan memberi impak yang positif kepada kemakmuran yang dicetuskan hasil kehidupan rakyat yang bersatu-padu dan harmoni.
Peningkatan ekonomi kesan positif kempen belilah barangan buatan Malaysia ini bakal memberi peluang kepada perkembangan sektor pekerjaan negara. Ini akan membuka peluang pekerjaan lebih banyak dalam negara. Masalah sosial kesan pengangguran dapat dikurangkan. Rakyat dapat menikmati hidup yang lebih selesa dan seterusnya akan melahirkan masyarakat rajin dan gigih dalam berusaha meningkatkan kualiti hidup. Persaingan mencari pekerjaan lebih baik bakal berlaku dan ini memberi impak yang positif kepada sifat berdikari dan tabah dalam menghadapi cabaran rakyat dalam negara ini. 
Tuntasnya, kempen “Belilah Barangan Buatan Malaysia” bakal memberi kesan yang sangat positif kepada pengamalan dan peningkatan semangat patriotisme kepada rakyat Malaysia. Bahkan bakal memberi kebaikan kepada pelbagai pihak sama ada negara dan rakyat. Seluruh rakyat perlu bekerjasama dan tolong-menolong dalam merealisasikan kempen murni ini. Selain itu, semua rakyat negara ini bertanggungjawab untuk memastikan Malaysia ‘duduk sama rendah berdiri sama tinggi’ dengan negara-negara maju lainnya. Belilah barangan buatan Malaysia kerana buatan Malaysia adalah kebanggaan kita. 
